
DIVERSES

B La Cuminanza
Mussadras Ru-
mantschas (CMR)

ha puspei ina presidenta.

Mesjamna, ils 15-09-99 ha la CMR teniu
sia radunonza generala en I'aula dalla
scola professiunala a Cuera.

Denter las 15 tractandas figuravan era las
elecziuns. Tschun onns ditg ei la CMR
vegnida tgamunada dad in collectiv. Mint-
gamai 5 mussadras ord igl intschess
romontsch rugalavan las fatschentas e re-
presentavan ils interess dallas mussadras.
Schegie che la lavur el collectiv funcziu-
nava detg bein, era il giavisch dallas com-
membras da puspei haver ina presidenta
fetg gronds. Unanimamein han las com-
membras activas elegiu dunna Ladina
Maissen-Huder sco nova presidenta. Il
vehement applaus ha mussau che las mus-
sadras eran cuntentas ed engrazieivlas da
puspei haver enzatgi al guvernagl. Sper la
presidenta ein aunc las dunnas Madlaina
Giovanoli e Heidi Caviezel vegnidas confir-
madas. Damai che la cassiera Annina Ni-
colay e I'actuara Bettina Schaller havevan
demissiunau, ha la radunonza stuiu eleger
duas successuras. Las collegas /sabella
Defuns- Gamboni e Sidonia Melcher ein
semessas a disposiziun. Era ellas ein veg-
nidas elegidas unanimamein. Cordialas

gratulaziuns! Ad Annina e Bettina in grond
engraziament per la buna lavur ch ellas
han prestau per la CMR.

Damai che la CMR ei ina organisaziun da
scalem dalla Magistraglia Grischun (MGr)
ch’ei seconstituida da niev ed ha perquei
novas statuttas, ha era la CMR stuiu reve-
der quellas. Senza grondas discussiuns ei
la proposta per la revisiun dallas statuttas
vegnida acceptada. La collega Madleina

Giovanoli representanta dalla MGr ha rap-
portau e declarau las fatschentas e gia-

vischs da I'uniun scolastica aschi compe-

Nova suprastonza dalla

tentamein, che tuttas commembras han
mintgamai approbau las propostas dalla
suprastonza. Annina Nicolay ha orientau
sur dalla preparaziun pil di da scolaziun
dallas mussadras che ha liug ils 15 d’uos
2000 en | Engiadina aulta. La radunonza
ha elegiu ina gruppa da lavur che saccum
pona ord mussadras dalla regiun. Quellas
han I'incumbensa da planisar ed organisa
il di dallas mussadras romontschas. Igl ei
mo da sperar che biaras mussadras ord ig
entir intschess romontsch suondian al
clom ord I'Engiadina e separtizipeschian
stediamein a quei di das scolaziun.(HC)

